
e'tiborga olmasak, unda X. Svit va O. Yespersonlar kabi ravishni, 
predlogni, bog'lovchini undov so'zlarni va yuklamani bir sinfga 
yoki guruhga birlashtirishga to'g»ri keladi. X. Suit ot, sifat, son, 
fe'l va yuklamalarni o'z davrida zamonaviy ingliz tili so'zlarining 
alohida guruhlariga kiritgan. O. Yesperson esa substansiya, sifat, 
fe'l, olmosh va yuklamalarni ham shu guruhlarga kiritgan.

So'z turkumlari (notional words — mustaqil so'zlar) va 
yuklamalar (semi- notional words) o'rtasidagi farq bir necha 
yillar mobaynida rus tilshunoslari tomonidan birikuvchi 
so'zlar (combinations of words) dan so'z birikmalari (word-
combinations) ni farqlash uchun qo'llanib kelindi. So'z birikmasi 
(word-combination) iborasi tor ma'noli bo'lib, faqat kamida 
ikkita ma'noli so'zlarni o'z ichiga olishi darkor. Shunday qilib, 
on the table so'zlar birikuvi (combination of words) hisoblanadi, 

lekin so'z birikmasi (wordcombination) emas, chunki bu yerda 
faqat bitta mustaqil leksik ma'noli so'z — table bor.

So'z turkumlari tizimi tarixan o'zgaruvchandir, til rivojlangan 
sari yangi so'z turkumi shakllanib, tilga kirib kelavergan. Eski 
ingliz tilida holat kategoriyasi, artikllar, modal so'zlar yo'q 
bo'lgan, biroq yangi ingliz tilida bular o'z o'rnini topgan.

Biror tilda qancha so'z turkumlarini aniqlamaylik, baribir 
lug'at tarkibi muammosi esa undan kam emas. Grammatikada 
leksemalar kichik qiyosiy bir nechta leksik-grammatik 
guruhlari — so'z turkumlariga yoki qismlariga bo'linadi.

Biror so'z turkumi odatda kichik leksik-grammatik 
guruhchalarga bo'linishi ham mumkin. Bu kichik bo'linish 
so'z turkumlarini ajratib turishga xizmat qiladigan o'sha bir xil 
tamoyillarga asoslanishi mumkin.

Меҳнат физиологияси — меҳнатни ташкил этишнинг 
физиологик асосланган чора-тадбирларини ишлаб 

чиқиш ва амалга ошириш мақсадида ишлаб чиқариш фао-
лияти ва меҳнат жараёнининг таъсири натижасида инсон 
танасининг функционал ҳолатидаги ўзгаришларни ўргана-
диган тиббиёт фанлари ва амалиёт соҳаси бўлиб чарчаш-
нинг олдини олишга ёрдам берадиган, физиологик жара-
ёнларнинг нормаллашишини таъминлайдиган ва юқори 
даражадаги ишлашни таъминлайдиган жараён ҳисобла-
нади. Меҳнат физиологияси жисмоний ва ақлий меҳнат 
фаолиятининг ҳар хил турларини физиологик қўллаб-қув-
ватлаш хусусиятларини ўрганиш, динамик ўзгаришлар-
нинг хусусиятларини олдиндан белгилаб берувчи физиоло-
гик механизмларни аниқлаш, инсон фаолиятининг етакчи 
кўрсаткичлари томонидан баҳолаш имконини беради [1, 3]. 
Стоматологияда психоэмоционал стресс муаммоси мухим 
ва ўрганилиши қийин физиологик омиллардан бири ҳисо-
бланади. Психоэмоционал зўриқиш асаб ва юрак қон-томи-
рида ўзгаришлар келиб чиқишига сабаб бўлади. Қўрқув ва 
ташвиш каби хис- туйғулар барча тизимларнинг функция-
ларига таъсир этади ва организмда вегетатив реакциялар 
ҳосил бўлишига олиб келади ва шу билан бирга юрак қон-
томир фаолиятида ўзгаришлар келтириб чиқаради [2, 4].

Текширишдан мақсад: Иш куни динамикасида шифо-
кор стоматологларнинг организмдаги функционал ҳолатни 
физиологик ўзгаришларини ўрганиш ва чарчашни олдини 
олишга қаратилган чора тадбирларни ишлаб чиқиш.

Материал ва усуллар: Физиологик текширувлар ўтка-
зиш учун соғлом ва текширув натижаларини баҳолашда 
ҳеч қандай хатоликка йўл қўймайдиган касаллик аломат-
лари кузатилмаган ҳар бир гуруҳда 10 тадан ишчилар тан-
лаб олинган. Текширувлар иш куни динамикасида (ишдан 
аввал, тушликдан аввал ва иш куни охирида) йилнинг илиқ 
ва совуқ даврларида ўтказилди.

Юрак қон-томир тизимидаги функционал ҳолатлар, 
юракнинг уриш частотаси (пайпаслаш усули ва пульса-
тохометр асбоби ёрдамида), тонометрия (Коротков усу-
лида) систолик, диастолик ва пульс босимлари аниқланди. 
Старр формуласи орқали юракнинг зарбалик ва қоннинг 
дақиқалик ҳажми ҳисоблаб топилди.

ЮЗҲ = 100 + 0,5 СБ – 1,1 ДБ – 0,6 Ё
ҚДҲ = ЮЗҲ * ПЧ

Бунда:
ЮЗҲ — юракнинг зарбалик ҳажми;
СБ ва ДБ — систолик ва диастолик босим, мм сим. уст.;
Ё — ишчининг ёши, йилларда;
ҚДҲ — қоннинг дақиқалик ҳажми мл;
ПЧ — пульс частотаси минутларда.
Олинган натижалар: Биз томондан шифокор стома-

тологларда йилнинг илиқ ва совуқ даврлари учун органи-
змнинг функционал ҳолати ўрганилди. Текширувлар иш 

куни динамикасида ишдан аввал, иш куни давомида, иш 
куни охирида ўтказилди.

Юрак қон-томир тизими организмдаги ҳар хил жара-
ёнларга таъсирчан бўлади, шу билан бир қаторда органи-
змдаги барча орган ва тўқималарни қон билан таъминлайди. 
Шунинг учун, ҳар хил ишлаб чиқариш омиллари ишловчи-
лар организмига биргаликдаги таъсири натижасида юрак 
қон -томир тизимининг ҳолати ўзгармай қолмайди: шовқин, 
тебраниш, кимёвий омиллар, «турган» ва «ўтирган» ҳолат-
даги иш ҳолати, бутун иш сменасидаги ҳаракат, иш опе-
рацияларни юқори темпда бажарилиши ва бошқалардир.

Йилнинг илиқ иқлим шароитида шифокор стоматоло-
гларнинг юрак қон-томир тизими кўрсаткичлари ҳақидаги 
олинган маълумотлар шуни таъкитлайди-ки йилнинг илиқ 
даврида иш куни мобайнида пульс частотаси ва пульс бо-
сими ошганлиги аниқланди. Бу организмда юрак қон-то-
мир тизимидаги функционал заҳираларни мобилизация 
қилишини таъминланганлигидан далолат беради. Иш куни 
охирида терапевт стоматологларнинг иш жойларида пульс 
85±1,22 га ортган, ортопед стоматологларнинг иш жойла-
рида дақиқасига 84±1,62 га, хирург стоматологларнинг иш 
жойларида эса дақиқасига 82±1,43 га ортганлиги, шу би-
лан бир қаторда хирург стоматологларнинг максимал бо-
симнинг 116±0,43 мм см. уст. дан 120±0,71 мм см. уст. га 
ортганлиги ва минимал босимнинг 75±1,43 мм см. уст. дан 
72±1,08 мм см. уст. га камайганлиги кузатилди. Юракнинг 
зарбалик ва қоннинг дақиқалик ҳажми иш куни динами-
касида ўрганилганда қуйидаги натижаларни берди: юрак-
нинг зарбалик ҳажми терапевт стоматологларнинг иш жой-
ларида 58±0,40 мл, қоннинг дақиқалик ҳажми дақиқасига 
4556±109,6 мл ни, ортопед стоматологларнинг иш жойла-
рида эса юракнинг зарбалик ҳажми 61±0,99 мл дан 66±1,12 
мл га ошганлиги ва қоннинг дақиқалик ҳажми иш куни 
охирида дақиқасига 5342±112,5мл га ошганлиги, хирург 
стоматологларда юракнинг зарбалик хажми 64±0,73 мл 
га қоннинг дақиқалик ҳажми 5208±94,6 мл га ошганлиги 
аниқланди.

Юрак қон-томир тизими, худди шу гуруҳ ишловчила-
рида йилнинг совуқ даври учун, худди шу касб эгаларида 
пульснинг тезлашиши кузатилди.

Таъкидлаш жоиз-ки, йилнинг совуқ даврида йилнинг 
илиқ даврига нисбатан терапевт стоматологларнинг ва ор-
топед стоматологларнинг пульс частотаси ва пульс босими-
даги ўзгаришлар иш куни давомида нисбатан кам ўзгарган-
ганлиги аниқланди.

Хулоса: Айтиш жоизки, биз ўрганаётган касб ходим-
ларида юрак қон-томир тизимининг таҳлил натижалари 
пульснинг ортишига, юракнинг зарбалик ва дақиқалик ҳаж-
мининг ошишига, пульс босимининг камайишига макси-
мал артериал босимнинг ортишига ва минимал артериал 
босимни камайишига олиб келди.

